ՀԻՄՆԱՎՈՐՈՒՄ
«Գույք հետ վերցնելու և նվիրաբերելու մասին» ՀՀ կառավարության որոշման 
նախագծի ընդունման
1. Իրավական ակտի ընդունման անհրաժեշտությունը

Որոշման նախագծի ընդունումը պայմանավորված է ՀՀ պաշտպանության նախարարության կողմից չօգտագործվող և հետագա շահագործման համար ոչ պիտանի ճանաչված տրանսպորտային միջոցները «Երկրապահ կամավորականների միություն» հասարակական կազմակերպությանը (այսուհետ նաև` կազմակերպություն) նվիրաբերելու միջոցով կազմակերպության գործունեությանն աջակցելու անհրաժեշտությամբ:
2. Ընթացիկ իրավիճակը և խնդիրները

«Երկրապահ կամավորականների միություն» հասարակական կազմակերպության վարչության նախագահը 2023թ. հունվարի 4-ի թիվ 02-01-2023 գրությամբ դիմել է ՀՀ պաշտպանության նախարարին՝ խնդրելով կազմակերպության կանոնադրական խնդիրների և գործունեության շրջանակներում կազմակերպությանը հատկացնել ՀՀ պաշտպանության նախարարության կողմից չօգտագործվող և հետագա շահագործման համար ոչ պիտանի ճանաչված տրանսպորտային միջոցներ: Հաշվի առնելով կազմակերպության կանոնադրական խնդիրները, այդ թվում նաև այն հանգամանքը, որ կազմակերպության հարյուրավոր անդամներ ներկայումս ընդգրկված են մարտական հերթապահության հանրապետության հարավ-արևելյան ուղղությամբ գտնվող մարտական դիրքերում, որոնց փոխարինման նպատակով տեղափոխություններ և տրանսպորտային բնույթի այլ լոգիստիկ հարցերի կազմակերպումն ու իրականացումն ապահովում է նաև կազմակերպությունը, ինչպես նաև անհրաժեշտ տրանսպորտային ապահովման անհրաժեշտություն ունեն նաև կազմակերպության կողմից մատաղ սերնդի ռազմահայրենասիրական դաստիարակության ուղղությամբ կատարվող աշխատանքները, որի կապակցությամբ ՀՀ պաշտպանության նախարարությունը նպատակահարմար է համարում  ՀՀ պաշտպանության նախարարության կողմից չօգտագործվող և հետագա շահագործման համար ոչ պիտանի ճանաչված, ընդհանուր 33.663.410 դրամ մնացորդային արժեքով 22 միավոր տրանսպորտային միջոցները նվիրաբերել կազմակերպությանը՝  նվիրաբերության պայմանագրերի նոտարական հաստատման և գույքի պետական գրանցման ծախսերն իրականացնելով կազմակերպության միջոցների հաշվին: Միաժամանակ, պետական գույքի նվիրաբերության կարգը հաստատված է ՀՀ կառավարության 13.10.2016թ. N 1067-Ն որոշմամբ (այսուհետ` կարգ), որի 1-ին կետի համաձայն` ՀՀ կառավարության առանձին որոշմամբ կարող է նախատեսվել  կարգի պահանջներից տարբերվող պետական գույքի նվիրաբերության գործընթաց, որի կապակցությամբ, հաշվի առնելով կազմակերպության գործունեության ուղղվածությունը և գույքի օգտագործման նպատակները, համապատասխան գույքի նվիրաբերությունն իրականացվում է ՀՀ կառավարության առանձին որոշմամբ:
3. Կարգավորման նպատակը և բնույթը
Որոշման նախագծի համաձայն ՀՀ պաշտպանության նախարարության կողմից չօգտագործվող և հետագա շահագործման համար ոչ պիտանի ճանաչված տրանսպորտային միջոցները հետ են վերցվում և նվիրաբերվում են «Երկրապահ կամավորականների միություն» հասարակական կազմակերպությանը:

4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները 
Որոշման նախագծի ընդունումը 2023 թվականի պետական բյուջեում լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում փոփոխությունների չի հանգեցնում:

        5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ   

Որոշման նախագիծը կապված չէ ռազմավարական փաստաթղթերի հետ:   
